
Geroa Bai talde parlamentarioari atxikitako foru parlamentari María Roncesvalles Solana Arana andreak, Legebiltzarreko Erregelamenduan ezarritakoaren babesean, honako galdera hau aurkezten du, Unibertsitateko, Berrikuntzako eta Eraldaketa Digitaleko kontseilari Patricia Fanlo andreak otsailaren 22ko Osoko Bilkuran ahoz erantzun dezan: 
Azken hilabete honetan, Nafarroako Parlamentuak –eta, oker ez bagaude, Nafarroako Gobernuak berak ere bai– zibererasoak pairatu dituzte, entitate publikoen domeinuen aurkako eraso zibernetikoak egiten dituzten Errusiaren aldeko taldeenak zehazki. 
Adituek ez dutenez baztertzen bestelako mehatxu gehigarri batzuk egotea, komeni da arreta areagotzea horiei aurrea hartzeko. Parlamentu honek mozio bat onetsi zuen, Zibersegurtasunaren Nafarroako Agentzia sortzeko, besteak beste. Gure ustez, bizi dugun testuinguru honek egunean jartzea eskatzen du, agentzia horren sorrera zertan den eta, bitartean, eraso horiei aurre egite aldera Nafarroako Gobernua zer neurri hartzen ari den ikusteko 
Beraz, Nafarroako Gobernua zer ari da egiten erakundeen segurtasuna bermatzeko Errusiaren aldeko taldeen ziberesasoen aurrean eta, kasua bada, bestelako mehatxu gehigarri batzuei aurrea hartzeko? 
Iruñean, 2024ko otsailaren 15ean
Foru parlamentaria: María Roncesvalles Solana Arana
